
   Kongres 2017 

Lekker by die see! 

Hoogtepunte van die 

uitgawe: 

 2017 Toekennings by Kongres 

 Verskeie streke se ervarings by die 

Kongres 

 Gebiedskamp Jakaranda 

 Mooifontein se Blommetoer 

 Oos-Kaap se Wintertoer 

 Oupa Wim se bus 

 Kry die regte rybewys 

 Die Fouchee’s se groot mylpaal 

Foto geneem deur Coert Smit– Struisbaai 

OORDENKING 

Sorg altyd dat jou lewenswandel in ooreenstemming is met wat 

jy ander mense leer 

Geskryf deur Piet Venter  

Almanak 2016, Dagstukkies van die Gereformeerde Kerke in SA 

 

LEES: 1 Timoteus 4: 6-16—Let goed op jou lewe en jou leer, volhard daarin, want deur dit te doen, sal jy 

jouself red sowel as dié wat na jou luister. 

 

Dit is nou maar eenmaal in ons sondige aard dat ons dikwels die splinter in ander se oog 

makliker raaksien as wat ons die balk in ons eie oog raaksien (Matt. 7:3 ev).  Die Here leer ons in 

ons fokusvers dat ons altyd eers noukeurig op ons eie lewenswandel moet let. Ek moet my eie 

woorde, gedagtes en dade noukeurig ondersoek en sorg dat ek elke dag volgens die Woord 

van God lewe. 

Om egter te weet of ek getrou aan die Here leef, moet ek ook noukeurig sy Woord (die leer) 

ondersoek. Ek moet die Bybel bestudeer en seker maak dat ek weet wat die wil van die Here is. 

Om die wil van die Here te ondersoek en te ken, is harde werk en daarom moedig Paulus vir 

Timoteus aan om daarin te volhard. Ons moet nie te gou moeg word of tou opgooi nie.  Paulus 

vergelyk dit met harde liggaamsoefening waarmee jy moet volhard om die gewenste resultaat 

te behaal. Ons moet volhard, want die Here openbaar die skatte van sy Woord aan hulle wat 

hard werk om dit te ontdek. 

Die belangrikste is egter om te sorg dat ons God in en deur Jesus Christus beter leer ken (1 Tim. 

4:10). Om God te ken, is die hoogste waarde van die lewe, want Hy skenk die lewe aan dié wat 

in Hom glo. ‘n Goeie, voorbeeldige lewe sonder Christus is waardeloos.  Daarteenoor is die 

ware leer sonder ‘n lewe waarin dit sigbaar word, ook waardeloos (Jak. 2:14 ev). 

Die genadevoorreg van ‘n lewe waarin ek op my eie lewenswandel let en die Woord 

volhardend ondersoek, is dat mense wat na my voorbeeld kyk en my getuienis oor God hoor, 

ook aan die reddende genade van God deel kan kry. 

Kongres te Ou Skip 

Karavaanpark Melkbosstrand 

13 tot 15 Oktober 2017 
AGTERGROND 

Ek was besig om in Onrusrivier Karavaanpark saam met vriende onder die 

Melkhoutbome te kuier, met die see se gedruis in my ore en een van die mooiste  

uitsigte wat ‘n mens in die land uit ‘n kampterrein kan hê, toe ek op Saterdag 29 

Oktober 2016 ‘n oproep vanaf Jurie Dreyer, ons Nasionale Voorsitter kry. Jurie het my meegedeel dat die NUB jare 

gelede ‘n besluit geneem het dat die kongres elke vyfde jaar deur die Kaapse Streke aangebied moet word, en 

aangesien die kongres van 2012 te Hartenbos plaasgevind het is dit in 2017 Gebied Goeie Hoop se beurt. Hy wou 

by my weet of die Gebied in staat is om so ‘n onderneming aan te pak en indien wel of ons bereid sal wees om dit 

te doen.  

 

Die reaksie van die Streke op die Gebiedsvergadering was onmiddellik een van opgewondenheid om die 

geleentheid te hê om die kongres aan te bied en is daar toe reeds ‘n klomp kreatiewe voorstelle vir die aanbied van 

die kongres gemaak. Die res was net formaliteite, die Streke se lede is geraadpleeg en ingelig en op die NUB van 

November 2016 is die amptelike besluit geneem, 2017 se kongres sal in die Kaap plaasvind.  

 

 

BEPLANNING   

Nadat die besluit geneem is dat die kongres deur die Gebied aangebied sal word en dat geen individuele Streek ‘n 

spesifieke taak gaan kry nie is ‘n beplanningskomitee op die been gebring met verteenwoordigers van elke Streek 

daarop. Hierdie komitee het met SAWA se administratiewe kantoor geskakel en is daar van die begin af 

ooreengekom watter pligte SAWA se administratiewe kantoor voor verantwoordelik sal wees en waarvoor die 

Gebied verantwoordelikheid moet aanvaar. Hierna kon die beplanning vir die naweek in alle erns begin.          

Daar is besluit dat die gaste op die Vrydagaand op ‘n eg Kaapse manier onthaal sal word. Reëlings is getref dat 

verteenwoordigers van elke Streek snoek sou braai en daarmee saam sou patats en ander bykosse voorgesit word. 

Daar is verder besluit dat daar met die formele funksie die Saterdagaand skape op die spit gebraai sou word. Een 

van die lede van Streek Suidwes Kaap bedryf ‘n onderneming onder die naam Boland Spit, en aangesien ons 

bekend is met die gehalte van die produk wat hulle lewer is hulle genader om die spyseniering vir ons die 

Saterdagaand te hanteer. 

Daar is verder besluit dat aangesien die weer in die Kaap altyd onvoorspelbaar is daar ‘n groot tent opgeslaan sou 

word waar van die aktiwiteite die naweek sou plaasvind. Die koste hieraan verbonde is goedgunstiglik gedek deur 

ons hoof borg vir die naweek, nl. Hi-Tech. 

 

DIE KONGRES NAWEEK 

Die eerste toergroep, wat die Nasionale Voorsitter en verskeie Dagbestuurlede insluit, het reeds die Dinsdag voor 

die plaasvind van die kongres by Ou Skip arriveer, daarom was daar toe alreeds verteenwoordigers van Gebied 

Goeie Hoop daar om hulle te verwelkom en hulle plekke vir hulle aan te wys. 

Teen Donderdag het die Seniors se toergroep ook arriveer en was die meeste van die verteenwoordigers van 

Gebied Goeie Hoop reeds op die kampterrein. Daar is toe alreeds lekker informeel saam gekuier en nuwe 

vriendskapsbande gesmee. 

 

Vrydagoggend is daar alreeds van vroeg af gewerskaf. Spanne is by die hek ingedeel om die besoekers te ontvang 

en hulle kongresdokumente aan hulle te oorhandig. Besoekers wat nie gekamp het nie is na hulle huisies geneem 

wat reeds vir die naweek vir hulle toegerus is. Ander spanne het die saal vir die plaasvind van die kongres begin 

voorberei terwyl ook voorbereidings vir die aand se funksie plaasgevind het. In die tussentyd moes daar ook 

kongresgangers by die lughawe gehaal word.  

Vroegmiddag is die vure reeds aangesteek in voorbereiding van die snoekbraai en is alles in gereedheid gebring vir 

die aand se funksie. 

Kongres te Ou Skip ...Vervolg 

 

Op Vrydagaand om 18:30 het Theo Roux van Streek Albatros die kongresnaweek amptelik afgeskop met boekevat. 

Theo het ‘n treffende boodskap gebring dat jy nie net vormgodsdiens kan beoefen nie maar dat jou geloof ook in 

jou lewenswyse sigbaar moet wees.  

Na boekevat het die Voorsitter van Gebied Goeie Hoop, Peet Hugo almal by die kongres amptelik verwelkom en 

uitgenooi om die naweek saam met Gebied Goeie Hoop te geniet. 

Hierna is daar snoek en hoender gebraai en geëet terwyl Morne Oosthuizen en Jackie van der Berg gesing en 

musiek verskaf het waarmee tot laataand gekuier is. Morne en Jackie is die kinders van Vicky en Belinda 

Oosthuizen, lede van Streek Albatros.   

As verrassing het ‘n roomyskarretjie gekom en het almal draairoomys vir nagereg gekry. Dit het die aand mooi 

afgerond. 

 

Die Saterdagoggend is die kongres om 08:00 deur Gideon le Grange, die voorsitter van Streek Klein-Karoo geopen 

met skriflesing en gebed. Die gasspreker was Gary de Vogel, ‘n direkteur van Hi-Tech wat die parallelle tussen Hi-

Tech en SAWA getrek het. Gary het ‘n besonderse kundigheid op die gebied van bemarking en het sy hulp aan 

SAWA aangebied in ‘n poging om jong lede te werf. Die res van die vergadering het sonder voorval afgeloop en 

het die Voorsitter die vergadering om 12:00 gesluit.    

Hierna het almal lekker ontspan voordat die funksie die aand plaasgevind het. Paul Steyn van Streek Suidwes Kaap 

het as seremoniemeester opgetree en het die besonderse manier waarop hy sy taak verrig het baie tot die 

gemoedelikheid waarin die funksie plaasgevind het bygedra. Die kos wat voorgesit is was besonders en is die 

gaste by hulle tafels bedien. Tydens die prysuitdeling is Esme Coetzee, die Voorsitter van Streek Albatros as SAWA 

vrou van die jaar aangewys en is Koos Schönefeld van Streek Kosmos as SAWA se man van die jaar aangewys. 

Sondagoggend vroeg het dominee Kathleen Smith van die Nederduits Hervormde Kerk Kaapstad die naweek met 

‘n treffend boodskap afgesluit waarna die finale bedankings gedoen is en die kongresnaweek formeel tot ‘n einde 

gekom het. Die meeste kongresgangers het daarna huiswaarts gekeer.  

 

AFSLUITING           

Die Streke van Gebied Goeie Hoop het gewys wat gedoen kan word as Streke met mekaar saamwerk. Gebied 

Goeie Hoop het ‘n baie geslaagde kongres aangebied wat deur een en elkeen wat dit bygewoon het vir baie lank 

onthou sal word. 

 

SAWA Groete 

Peet Hugo, Voorsitter – Gebied Goeie Hoop        

Openingsrede van ons president  

Mnr die Voorsitter, Dagbestuurlede, Gebiedbestuurvoorsitters, Streek afgevaardigdes, Sawa 
belangstellendes en Gaste. 
 
Na afloop van 'n hele aantal jare het ons vandag  die voorreg om weer hier in die Wes-Kaap saam met 
ons Kaapse Sawanante Kongres te kan hou. Hierdie Kongres is vir my persoonlik 'n mylpaal aangesien 
ons hierdie jaar Kongres hou in die enigste gebied waar Sawa 'n positiewe groei toon.  Voorwaar 'n 
prestasie waarop gebied Goeie Hoop trots kan wees. 
 
Ten spyte van 'n voortgesette negatiewe groeitendens binne Sawa hierdie jaar, het Sawa se streke 
voortgegaan met hul aktiwiteite soos in die verlede. Ek het met groot belangstelling tydens ons NUB 
vergaderings uitgesien na die Gebiedbestuur- voorsitters se verslae oor die streke se aktiwiteite 
aangesien dit vir ons 'n prentjie skilder van wat in ons streke gebeur wat my bring by die volgende : 
 
SAAMTREK BYWONING 
Ek merk op dat ook ons saamtrek bywoning getalle besig is om af te neem. Ek vra myself altyd af hoe is 
dit moontlik dat van ons streke, veral die kleiner streke, 'n saamtrek hou met slegs twee of drie 
woonwaens teenwoordig. Ek het hierdie jaar opgemerk dat baie streke  steeds nie met ander streke 
saam saamtrek wil hou nie om sodoende die getalle afslag wat baie oorde aanbied te benut. Hierdie 
streke benadeel hul lede en is beslis 'n aspek waarna baie van ons streke aandag aan sal moet gee. 
Kostes van ons saamtrekke speel beslis 'n rol in ons lede se besluit of hulle 'n saamtrek gaan bywoon of 
nie. Streke sal moet besin oor saamtrek beplanning en die prys van 'n woonwapark se tariewe, die 
afstand wat na die oord toe gereis moet word asook die tolhek tariewe. 
 
LEDETAL 
Dit is nie 'n geheim dat Sawa se ledetal al 'n hele aantal jare besig is om af te neem nie. 
Ons sal indringend hierdie aspek moet aanspreek en 'n strategiese besluit hieroor moet neem. 
Dit is vir my veral ontrustend om in my omswerwinge op te let hoe min woonwaens in 'n woonwapark 
die Sawa embleem vertoon, m.a.w nie aan Sawa behoort nie. 
Onwillekeurig vra ek myself af of ons woonwagangers vandag nie aan 'n woonwa organisasie wil 
behoort nie, of weet hulle nie van Sawa nie. 
 
Ek ontleed elke maand in diepte die ledeontleding soos die Sawa kantoor dit vir ons almal stuur en ek 
deel graag die volgende statistiek met u. 
 Slegs 7 uit 36 streke het hierdie jaar positief gegroei. 
 Sawa het hierdie jaar 87 nuwe lede gewerf maar in die proses het 176 lede of bedank, of nie hul 

lidmaatskap hernu nie. 'n Negatiewe tendens van 89 lede.   
 
Met my openingsrede aan die Kongres in 2010 (7 jaar gelede) het ek aan die Kongres die volgende vrae 
gevra : 
 Is Sawa steeds aantreklik vir die Suid-Afrikaanse woonwaganger? 
 Voldoen die aktiwiteite wat Sawa aanbied steeds aan die behoeftes van ons lede? 
 Doen ons besture genoeg om nuwe lede tuis te laat voel binne Sawa en doen ons genoeg om 

bestaande lede vir Sawa te behou? 
 Hoe kommunikeer ons met ons lede op streek, gebied en nasionale vlak? 
 
Hierdie is almal vrae wat ons vandag ook vir onsself kan vra en het ons in 7 jaar iets daaraan gedoen? 

Openingsrede van ons president ...Vervolg 

 
BESTUURSTRUKTURE 
'n Vraag wat ek in 2010 ook gevra het was : 
 

Voldoen Sawa se bestuurstrukture steeds aan die behoeftes van ons organisasie en sy lede? 
 
Sekerlik 'n vraag wat ons onsself vandag ook weer kan vra as ons moet kyk na ons ledetal wat tans op 1 
232 lede staan teenoor 'n ledetal van  1 678 lede in 2011. 
As ek my persoonlik opinie hieroor mag uitspreek is ek van mening dat Sawa met ons huidige ledetal en 
die dalende ledetal tendens nie die huidige struktuur regverdig nie en dat dit ook nie finansieël 

bekostigbaar is nie. Hierdie is beslis 'n aspek waaraan die Dagbestuur en die NUB in die toekoms 
aandag aan sal moet gee. 
  
OUDERDOMVERSPREIDING 
 
Ek het in 'n vorige openingsrede gemeld van Sawa se ouderdomsverspreiding van ons lede. Hierdie 
tendens het hierdie jaar voortgeduur en is Sawa se ouderdomsverspreiding van lede bo die ouderdom 
van 60 jaar 44% van ons ledetal, m.a.w word almal as Seniorburgers gereken. 
As ons die getal van 355 lede van 50 jaar tot 60 jaar bytel is die getal 897 lede wat 73% van Sawa se 
ledetal uitmaak.  
Mnr die Voorsitter hierdie tendens toon dat Sawa besig is om te verouder en as ons in ag neem dat 
ons seniorburgers gegroei het van 'n persentasie van 39% van ons ledetal verlede jaar tot 44% hierdie 
jaar, bevestig dit genoemde stelling. 
Dit bevestig weereens die feit dat ons te min lede  in die ouderdomsgroep tot 40 jaar bykry. Sekerlik 
ook 'n aspek wat ons almal sal moet aanspreek. 
 
Mnr die Voorsitter, tenspyte van bogenoemde feite is en bly ek opgewonde oor Sawa. 
Met 'n paar bestuurs- en ander aanpassings waaraan ons almal aandag moet gee is ek seker dat ons die 
voortbestaan van ons organisasie sal kan verseker en die lede wat in Sawa is daar is om hierdie 
organisasie die toekoms in te neem. 
Die lede wat ek oor 43 in Sawa ontmoet het ,het soos familie geword. Dit is Sawanante wat ek altyd sal 
koester. Die gees en atmosfeer wat elke jaar by die Presidentesaamtrek heers kan nie maklik ge-
ewenaar word nie en die vriendskapsbande wat tydens saamtrekke gesmee word is ook bewys hiervan. 
Daarom is ek seker dat Sawa nog vir baie jare sal voortbestaan omdat daar lede in Sawa is wat sal 
verseker dat dit gebeur. 

 
Mnr die Voorsitter ek wil afsluit deur my dank oor te dra aan al die Sawanante wat so getrou op die 
besture van Sawa dien,  in watter hoedanigheid en op watter 
vlak ook al. U onbaatsugtige diens is wat van Sawa hierdie 
organisasie maak waaroor ons so trots is. 
Met hierdie woorde verklaar ek hierdie 41ste Kongres van SAWA 
as geopen. 

 
Ek dank u. 
 

Nico Spaumer, President.     

TOEKENNINGS 
 

 

 

 

 

 

 

 

 

 

NASIONALE ERE HOëR GRAAD TOEKENNING 2017 

 

  

 
 

 

 

 

 

 

 

PIETER EN BETTIE BRANKEN 

(AFWESIG ONTVANG DEUR VIRGIE) 

SAWA  MAN  EN  VROU   2017:   

          KOOS SCHÖNEFELD                  Esme Coetzee 

 PIETER HENNING 
JOHANNA VAN BILJON 

Nasionale ERE Toekennings 

 

 

Nasionale Meriete Toekennings 

 

 

 

Lance Batts Juliana Knoetze 

Duane Coetzee Carl Labuschagne Gideon le Grange Ina vd Berg Dave & Koekie Griesel 

Virgie Lavos Vossie Vosloo 

Streek meeste lede gewerf: 

Albatros Lid meeste lede gewerf: 

Marcel van In 

Gary de Vogel, Direkteur van Hi-Tech, 

ontvang ‘n Oorkonde van Jurie 

TOEKENNINGS 

Nasionale Meriete Toekennings  

 

 

 

 

 

 

 

  

 

  

 

 
 

 

25 Jaar  Lid ERE LIDMAATSKAP 

Andre & Riana Potgieter Albatros 

Fanie & Hannelie Briel Bosveld 

Gert Meyer (Jnr) Bosveld 

Neels & Leoni Roodt Bosveld 

Chris & Magda Broxham Elandsrand 

Nas & Maggie van Wyk Helderberg 

Seef & Susan Delport Kiepersol 

Phillip & Ansie Opperman Luiperds 

Tommie & Lettie Blay Oranje 

Alfie Scott Rietfontein 

Francois & Naomi Groenewald Roodekruin 

Bertie & Marie Botha Strelitzia 

Hennie & Lynette Botha Strelitzia 

Lappies Labuschagne Strelitzia 

Alet Strydom Suidwes-Kaap 

Mike & Riekie Dames Suid-Oos 

Hennie & Sarie Podges Suid-Oos 

Mario & Adrie Swarts Vaalrivier 

NasionalE Meriete 

 
Duane Coetzee Albatros 

Theo Roux Albatros 

Ina van den Berg Kiepersol 

Carl Labuschagne Klein Karoo 

Gideon le Grange Klein Karoo 

Johan & Bettie Fouchee Goudrif 

Dave & Koekie Griesel Suidwes-Kaap 

Frans & Christina Ludick Goudrif 

Pierre & Jo de Villiers Kiepersol 

Stef & Martie Maritz Kiepersol 

Pieter & Johanna van Biljon Kiepersol 

Hennie & Makkie Nel Klein Karoo 

Nick & Gerty Roos Noord-Vrystaat 

Charlotte Venter Olifantsrivier 

Corrie Norval Oos-Rand 

Nico & Sarie Spaumer Oos-Rand 

Ann Henning Rietvallei 

25 JAAR LIDMAATSKAP:       Alet Strydom; Fran-

cois  & Naomi Groenewald en Hennie & Sarie 

Pieter en Johanna van Biljon Hennie en Makkie Nel Corrie Norval 

ERE LIDMAATSKAP TOEKENNING 
ERE LIDMAATSKAP:  

Nico en Sarie Spaumer 

TOEKENNINGS 

 

 

 

 

 

 

 

 

 

 

 

 

 

 

 

 

 

 

 

 

BESTE NUUSBRIEF VORDERING:  

Johan Chatwind—Kempton Park BESTE NUUSBRIEF: Eervolle vermelding: 

Tanya Schutte en Arno Alberts—Elandsrand 

Elzaan le Roux—Oos-Kaap 

BESTE NUUSBRIEF: 

Karen Fourie—Suid-Oos 

BESTE NUUSBRIEF VORDERING      

Eervolle vermelding:  Magdaleen Viljoen—Rietvallei 

     Margaret Randall—Suikerbosrand 

BESTE STREEK NUUSBRIEF 

BYDRAE: Arno Alberts—

Elandsrand VERKOSE DAGBESTUUR 

NASIONALE  TOEKENNINGS 

 

STREEKBYDRAE TOT DIE WEBWERF  

Eervolle Vermelding:  Elzaan le Roux (Oos-Kaap) en Corrie Schmiedeskamp (Noord Boland) 

WEBWERF BYDRAE:  

Petrus Theron 

GEBIEDSBYDRAE 

 TOT DIE WEBWERF 

Beste Bydrae:  Lance Batts 

SPESIALE ERKENNING VIR UITTREDENDE NUB LEDE:  

Daniel van Deventer en Vossie Vosloo 

FOTO GALleRY KONGRES 2017 

 

 

 

 

 

 

 



13 

kongres 2017                                                                                              NASIONALE NUUSBRIEF 

BOODSKAP VAN DIE  NASIONALE VOORSITTER 

Die jaar 2017 het met ‘n geweldige hoë tempo afgeskop.  Ons streke het hulle saamtrekke sovêr 

moontlik binne aanvanklike beplanning van die jaarprogram probeer hou.  Dit is ongelukkig ‘n feit dat 

daar gedurende die jaar noodgedwonge verskuiwing van saamtrekke plaasgevind het.  Ons sal 

verseker nie ‘n jaar kan deurgaan sonder wysigings aan saamtrekdatums of verskuiwings van oorde 

nie.  Ek is oortuig dat ons streekbesture in hierdie saak te alle tye die belange van lede voorop stel.  

Indien dit nie so is nie moet lede die geleentheid tydens AJV’S gebruik om te verseker dat hulle wense 

eerbiedig word. 

Die streke kon almal met die uitsondering van een streek daarin slaag om volwaardige besture tydens 

hulle onderskeie AJV’S te verkies.  In baie gevalle is meer bestuurslede verkies soos die minimum 

vereiste as wat neer gelê is in die grondwet.  My opregte dank aan bestuurslede wat uitgetree het en 

almal wat weer herkies of nuut verkies is.  Dit is elkeen se onbaatsugtige diens wat verseker dat SAWA 

se wiele draai. 

Die 2018 jaarprogram is ook reeds gefinaliseer en dit beloop om weer ‘n aangename saamtrek jaar te 

wees. 

Alle nasionale saamtrekdatums soos die Presidente, 100+ plusse, Nasionale saamtrekke asook ses van 

die sewe gebiede se gebied saamtrekke is reeds in die jaarprogram vervat. 

Verskeie streke gaan ook gedurende 2018 verjaardag saamtrekke hou. 

Na afloop van die 2017 kongres wat deur Gebied Goeie Hoop aangebied is kan ons rapporteer dat 

dit ‘n uiters suksesvolle geleentheid was.  Die vooraf reëlings asook die naweek verrigtinge het glad 

verloop en ek vertrou dat almal wat die voorreg gehad het om dit by te woon, dit geniet het. 

Baie dankie aan elkeen wat op een of ander wyse ‘n bydrae gelewer het maar in besonder al die 

werkers van Gebied Goeie Hoop.  Ons borge word ook opreg bedank want sonder hulle 

ondersteuning sal ons taak aansienlik bemoeilik word.  Aan Juliana ook dankie vir haar reëlings vir die 

kongres. 

Ek wil afsluit deur elkeen wat tydens hulle AJV’S of by die kongres ‘n toekenning ontvang het opreg 

geluk te wens. 

Sterkte aan almal wat eksamen skryf of reeds voltooi het.  Ons vertrou dat u harde werk met ‘n 

positiewe uitslag beloon sal word. 

Aan dié van u wat bevoorreg is om met vakansie te gaan wil ek graag ‘n aangename rustyd 

toewens asook ‘n voorspoedige reis.  Al die ander van u wat tuis bly word ook ‘n welverdienste 

vakansie toegewens. 

Mag u almal ‘n baie geseënde feesgety beleef en ‘n voorspoedige jaar. 

Kom ons bou SAWA in 2018 tot die werklike “Leier in Woonwa Kampering” 

 

Opregte SAWA groete 

Jurie en Kittie Dreyer 

Nasionale Voorsitterspaar  

GOUDRIF SE ERVARING BY DIE  

KONGRES 2017  

Vrydag oggend 13 Oktober 2017 om 2h00 gaan 
die wekker af.  Opstaan, klaarmaak en gegroet 
deur die rustigheid van die plaas, vertrek ons om 
die ander deel van ons groep te gaan haal. 
Benoude boude en al, maar Olga oorleef die vlug 
vanaf Lanseria na Kaapstad Lughawe.   
 
Ons tuiste vir die naweek is ‘n LUUKSE woonstel 
in Bloubergstrand.  Ons kuier en eet heerlik 
Vrydag aand saam met die gashere en ander 
Sawanante.  Tuis kom ons tot die skok besef dat 
daar in ons luukse blyplek, GEEN, water is nie. 
 
Kom Saterdagoggend en ons het, ge”splish-splash’ met water wat ons vindingryke manne uit die brandslang 
op die 10de verdieping kon herwin.  
 
Opgetof en reg vir die Kongres daag ons op by die Die ou Skip.  Teen teetyd is ons lekker honger en die 
welkome verversings doen sy ding. Louis van Wyk “aas” egter komkommerskyfies om te help met die kringe 
onder sy oë. Wonder hoekom?? 
 
Saterdag middag , en toe word ons dors! Hoe dan anders daar is nie water vir ‘n teetjie nie, maar daar is wel ‘n 
Brand-teetjie! Die stadsraad voorsien water en ons is baie vernuftig met al wat hol ding is, om op te vul. 
 
Teen die tyd dat ons moet vertrek na die Dinee is ons al pap gelag en moes ek mooi vra dat hul my net die 
geleentheid gun om met grimering by die Dinee op te daag. 
 
Ons sluit die aand af met 2 toekennings in die hand.  Frans en Christine Ludick ontvang Erelidmaatskap en 
Johan en Bettie Fouchee, ‘n Nasionale toekenning vir 20 jaar, ononderbroke kampe, as Sawanante. 
 
Van lekker eet en lekker lag – kom die naweek te gou tot ‘n einde. 
 
‘n Baie groot dank aan Gebied Goeie Hoop wat my eerste 
Kongres, ‘n onvergeetlik een gemaak het. 
 
 

Groete 

Marinda Hattingh, Goudrif 

SENIOR BURGER TOER NA KONGRES 
'n Onvergeetlike sensasie om 20 woonwaens agtermekaar op die pad te sien. Elkeen met ons toernommer agter 

op die woonwaens geplak. Die natuurskoon flits verby en verander dikwels....die Vrystaatse vlaktes, die diere in 

die verskillende wildtuine,  die grote olifante by Addo en die ou stadige groot skilpaaie by Klein Karoo 

Nasionale Park.  Dan die bruisende golwe aan die kuslyne en die walvisse by Hermanus.  Verder aan golwende 

koringlande en dan die ewig groen druiwe plantasies.  Dan besef ons meer en meer ons Hemelse Vader het ons 

land asemrowend geskep en dink ons aan Dawid wat alles van die natuur so pragtig opteken in die Psalms. 

 

1.  Nico en Sarie Spaumer lei die trop,       Ons President se spoed is tip-top. 

2.  Lokkie en Martie van Breda,        Doen hul bes om na te ja. 

3.  Leonora Schönefeld en haar Koos,      Altyd vrolik nooit nie boos. 

4.  Henry Hill en sy Roekie,        Sy is pragtig soos 'n tjoklit-koekie 

5.  Willem en Ryna Gerber van Nylstroom,   Kan nie ophou om van die natuur te droom 

6.  Andre en Elaine de Koker,       Sy wil hom kamtig altyd moker 

7.  Die van Stadens Marietjie en Attie,       Dit is nou twee dierbare platties. 

8.  Jannie en Ina v. d Berg,         Hy doodkalm..sy wil net altyd terg 

9.  Bernie en Henna se van is Koen,      Pas bymekaar soos 'n skoen. 

10. Coert Smit en Magdel sy bokkie,      Sy maak kos in die kleinste hokkie 

11. Jan en Petro van Zyl in die groep,   .     Altyd byderhand op almal se roep 

12.  Danie en Saarie van Zyl,          Sy kan papmaak en broodpak in alleryl. 

13.  Tienie en Bessie - Herholdt is hul van,    Gordelroos verwerk hy - pure man. 

14.  Coen en Emmalean met hul Motorhome,       Wat lyk soos die Vrystaat se "dome" 

15.  Niek en Berta met hul "seilhuisie",          Beide so stil soos 'n muisie 

16. Willem en Alet Nel van Mosselbaai,        Sy doodstil..hy bak poetse om elke draai 

17.  Maryke en Thinus met die mampoerhoring,    Bly vir almal 'n ware "geesvang" doring. 

18.  Hennie en Makkie van die Klein Karo,       Fier en fluks - dit kan jul glo 

19.  Carl en Ria Labuschagne is lief vir praat,         En beide van hulle altyd paraat. 

20.  Fanie Marx en sy fyne Marie..ry agter,        Hy is ons veiligheidswagter. 

 

Ons het 3461 km gery vanaf Bloemfontein tot weer 

tuis. 

'n Reis van 'n duisend myl....begin met 'n enkele tree. 

 

SAWA groete 

Emmalean' van der Merwe 

SENIOR BURGER KONGRESTOER 2017 
Jy moes daar gewees het, anders sal jy dit nie glo nie. Ons Sawa President, oom  Nico 

Spaumer, mag 'n toer reël. Vra maar vir enige een wat die toer meegemaak het. Die 

Kaap is mooi, sy natuur is mooi, kampeerplekke pragtig, maar sy wind is net dalk te 

veel. 

Net so 'n wonderwerk is dat soveel mense uit alle wind rigtings, almal Sawanante, 

almal Christene en almal sonder kloste, so lekker kan saamkamp. Heeldag gekuier. 

Saans gebraai. By drie plekke is ons deur die streek se Sawanante bederf. By The 

Willows het ons beespotjie geëet, by Mosselbaai volstruisnekpotjie met die nodige 

versterking in die bokhorinkie en by Struisbaai die heerlikste visbraai. 

Watertandlekkerrr!  Almal is, nadat foonnommers en adresse uitgeruil is, goeie vriende 

uitmekaar aan die einde van die toer. 

Die Kongres was voorwaar een wat onthou sal word. Goed georganiseer en het alles 

seepglad verloop. Die dinee was 'n glans geleentheid om op trots te wees. Die wat dit 

verdien het, het almal erkenning gekry. Sommige wel op hul knieë met 'n bokhorinkie, 

maar gekry het hulle. 

Om as Sawanant die toer en die kongres mee te maak, was voorwaar 'n voorreg. 

Baie dankie aan almal., Coert Smit 

 

Gebied Jakaranda bied weer die  

100+ aan by Kaia Manzi 

       Datum:  Naweek van 13-15 April 2018  

        Seniorburger saamtrek  Vanaf 11 April 2018. 

         Tarief   sal nog bekend gemaak word.  

 

Kom hernu weer ou vriendskappe,  

 in ontspanne atmosfeer. 

  

 Jakaranda 100+ 13 –15 april 2018  

Kaia Manzi 

Kom kuier saam met Jakaranda streke !!  

Navrae en besprekingsvorm 

 Johanna van Biljon  

 082 574 6904 / 012 654 1470  

GEBIED JAKARANDA: WEESGERUS 9-19 JUNIE 2017 

Vrydag oggend 9 Junie trek ek en Ina by Weesgerus in en maak ons tuis in sirkel 2. Ses ander Sawanante arriveer 

ook Vrydag. Saterdag is dit maar stil en rustig maar daar arriveer ‘n hele klompie op Sondag. Van Sondag af kom 

die kampers so stuk-stuk in totdat die stormloop ons teen Donderdag en Vrydag tref. Die kampkommandante 

het hul hande vol om 103 Woonwaens, ongeveer 280 koppe uit 15 streke op hulle staanplekke te kry. Rietvallei is 

die streek wat die beste verteenwoordig was met 21 waens met Kiepersol kort op hulle hakke met 18 waens. 

Gebied Jakaranda was verteenwoordig deur 59 Jakaranda lede en ons was vergas met 44 SAWA besoekers van 

streke buite gebied Jakaranda. Jakaranda was ook verras met die besoek van Andre Swanepoel, ons dagbestuur 

voog. 

Vanaf Sondag tot Woensdag was net boekevat gereël en vir die res was daar net saam gekuier en die oord se 

pragtige fasiliteite gebruik. 

Donderdag het Kiepersol “jaffels” gebak en verkoop. Dit was ‘n reuse sukses en die verkope het flink verloop. 

Daar was al van vroeg in die week bestellings geplaas vir mense wat bang was dat daar nie genoeg sou wees nie. 

Vrydag het Fanie Marx en Willie Bronkhorst weer ‘n groep 4x4 entoesiaste na Aardwolf geneem om hulle 

voertuie se vermoëns sowel as hul eie bestuursvernuf te toets. Die deelnemers het met groot lof getuig van 

lekker oggend en wonderlike ondervinding. 

Jimmy Abbot—’Size’?? 

GEBIED JAKARANDA…...Vervolg 

Saterdag oggend 9uur het Andre Swanepoel die “mini kermis” met boekevat geopen. Wapadrand het die 

lekkerste pannekoek verkoop terwyl Bronberg boerewors rolletjies verkoop het. Pretoria het ‘n allerlei/wit olifant 

tafel beman. Die senior burgers het gesorg vir ‘n nagereg tafel. Die fondse wat hier ge-in was het die betrokke 

streek kaste versterk. Die meeste van die kampers het Saterdagaand se lekker gesellige gesamentlike braai 

bygewoon. Jonathan het vir ons so ‘n bietjie musiek gemaak en die jong klomp het lekker ge-sokkie. Van die ouer 

jong mense het Sondag oggend maar ‘n bietjie styf voorgekom. 

Sondagoggend het ons die Rooibok saal volgepak vir die erediens wat gelei was deur Ds. Jan Botha van Kokanje. 

Jannie het die bedankings gedoen waarna Andre Swanepoel die groep 

ingelig het ten opsigte van belangrike sake rondom die opkomende 

AJV’s en Kongres. Toe volg die sleg deel van elke kamp, oppak en en 

terugkeer huis toe. So ‘n klompie het nog oorgestaan en eers Maandag 

die pad huis toe aangedurf. 

Dit was voorwaar ‘n baie suksesvolle Gebiedskamp en die reëlings vir 

volgende jaar is reeds op koers. 

 

Jannie vd Berg. 

Gebiedsvoorsitter Jakaranda 

STREEK STrELITZIA BY DIE KONGRES  

Wat  ‘n voorreg was dit vir my en Simon om die SAWA Kongres te Melkbosstrand te kon bywoon.   

Plus minus 21 jr. gelede het ons laas daardie voorreg gehad te Bloemfontein.  

 

Nou was dit Oktober 2017 en ons is weer op pad Kaap toe.  Ons was gelukkig met ‘n halfweg 

oorslaap plekkie by my suster Sandra op Stilbaai.   Vrydagoggend met groot entoesiasme 

vertrek ons om 9h45 na Kaapstad.   Ai, met genoeg padaanwysings durf ons die pad aan, maar 

o jinne net 5km anderkant Robertson moes ons omdraai as gevolg van ‘n groot motorongeluk. 

‘n Ouer paadjie en honderde voertuie van voor en van agter sukkel ons en sommer net daar 

klim die "satan" by ons in die motor.   Nodeloos om te sê van daar af begin dinge skeefloop. Met 

die dat die pad vir ons onbekend is, mis ons toe die eerste afdraai en gevolglik moes ons ‘n hele 

paar kilometers ry voor ons weer op ‘n hoofpad kon kom.   Nou begin die "ouderdom" kop 

uitsteek en twee maal wat ons gestop het om die pad te vra, het ek natuurlik nie als kon onthou 

nie, en gevolglik weer eens verby die afdraai gery en uiteindelik op die N17 of dalk nog die N19 

gewees het.   Nou kan die uitwerking van Vrydag 13de duidelik waargeneem word.   Maar 

gelukkig word ons gehelp om die straatadres van Ou Skip op die padgids {GPS} te laai, maar 

i.p.v. die rylaan bring die blikbrein ons elke keer op die straatadres uit. 

 

Dit het werklik gevoel of ons skip gesink het.   I.p.v. 14h00 het ons toe uiteindelik eers 16h45 ons 

skip ontdek.  Met ‘n verligte hart en doodmoeg kom ons eindelik by ons rondawel uit wat ons 

met Ben en Ann sou deel.   Maar helaas, die rondawel se deur is gesluit en het ons maatjies 

besluit om die dorp in te vaar.   Na ‘n heerlike koppie boeretroos kon ons afpak en die naweek 

het begin. Met die afskop van ‘n vis/hoenderbraai met patats en ‘n broodjie met kaas en 

konfyt, het ek skielik besef dat die ongewenste "satan" gewyk het en het ons die perfekte aand 

kon beleef.   Hoe lekker was dit nie om ou vriende soos Dave en Koekie, Nico en Sarie, Chris en 

Ansie en nog ‘n hele paar ander te sien nie. Saterdagoggend vroeg was Ben en Simon uitgevat 

in hul Sawadrag en was hul gereed vir die vergadering.   My skoolvriendin wat ek 55jr laas met 

die Matriekafsluiting gesien het, het my kom oplaai en kon ons tweetjies al die jare se onthou-jy- 

nogs en familienuus uitruil.    

Nou het Saterdagaand aangebreek en natuurlik die hoogtepunt. Met ons mooiste aanddrag 

het ons ingestap by ‘n feestelike gedekte tafels en pragtige blomme op die verhoog. Ons 

tafelgenote was van Bloemfontein en kon ons heerlike nuus uitruil.  Groot waardering aan al die 

jongmense {hul was ongeveer 15} wat ons die hele aand so mooi en flink bedien het.   Ek het 

geweet dat daar ‘n water tekort was maar oh wee daar was beslis nie ‘n tekort aan kos nie. 

Tussendeur die uitreik van trofees en sertifikate was ons bedien met die voorgereg van mossels 

en gesondheidsbroodjies met kaas en konfyt. Natuurlik was dit so vullend dat ek nie die heerlike 

spitbraai-hoofgereg kon baasraak nie.   Die ete was afgesluit met ‘n heerlike malvapoeding en 

vla wat ek dink almal se gunsteling is.   ‘n Hartlike dank aan almal wat betrokke was met al die 

etes. Dit was voorwaar ‘n treffer.  

Sondagoggend was die gebruiklike Erediensafsluiting en groot was ons blydskap toe ons besef 

dat die sluise van die Hemel oopgegaan het en dat daar die lieflikste reën neerdaal.  

So kon ons Ou Skip verlaat met groot dankbaarheid vir ‘n geseënde Sawa Kongres en weereens 

‘n hartlike dank vir die voorreg wat ons twee te beurt geval het.  

Groete   

Simon en Ina Mattheus 

MOOIFONTEIN SE BLOMMETOER 

Mooifontein se blommetoer….. wat ‘n heerlike ondervinding was dit nie.   

Op ‘n koue Saterdagoggend, 26 Augustus 2017, vertrek ons op die ondervinding van ‘n leeftyd. Ons was 

vyf SAWA Mooifontein gesinne, vier SAWA Wesrand gesinne, een SAWA Despatch gesin en een gesin van 

Bloemfontein.  

Sommer van dag een af kon ons sien hoe elkeen na mekaar omsien.  Eers moes Hendrik en Daleen 

omdraai en voertuie omruil, en kort daarna bars Fanie en Gerda se woonwa se band. Heelwat later kom 

hulle agter dat hulle woonwa ‘n besering opgedoen het.  Johan en Fanie het dit so mooi heelgemaak en 

kon hulle verder sonder bekommernisse saamry. 

Ons eerste besienswaardigheid was by Kuruman se OOG. Daar het Loot so bietjie beserings op sy woonwa 

opgedoen en moes hy ‘n poot afhaal.  Vandaar het ons na Red Sands vertrek, waar ons oornag het. 

Die hoogtepunte hier was die uitry na die berg en toring waar ons die sonsondergang kon geniet. Dit was 

besonders omdat dit ‘n reuse windpomp is wat glad nie werk nie. ‘n Selfoontoring is verskuil in die 

windpomp om nie die omgewing te ontsier nie. Wat ‘n briljante plan!  

Natuurlik het ons by die Pienk Padstal in Kakamas ook gestop, wat altyd ‘n wonderlike ervaring is.  Almal 

het hulle verkyk aan die oulike sêgoed en lekkernye en allerhande ander goedjies aangekoop. Dis nou 

goedjies wat gewoonlik iewers op ‘n rak gaan eindig en elke week afgestof moet word.  

Ons het twee nagte by Augrabies oorgeslaap. Die enigste dag wat ons oorgestaan het, het ons in die 

park in gery en nogal wild gesien.  Daar is lekker ontbyt gemaak by Oranjekom.  Ons het ook die maanklip 

bekyk en rondgery.   

Ons het by Pofadder aangedoen en dit was baie interessant om die uitstalling by die motorhawe te 

besigtig.  Die padstal het baie oulike aandenkings gehad, (nog afstof goedjies) vars gebakte pasteie en 

allerhande lekkergoed. Die beursies was sommer wyd oopgemaak. 

Andre en Elaine het ‘n voorstel gemaak dat ons by Pella aanry en ‘n baie besonderse Katolieke kerkie 

gaan besoek.  Die pad was van so aard dat dié wat wou saamry hul woonwaens moes afhaak. Die groot 

palmbome buite staan soos ‘n oase om die kerk.  

Op Springbok het ons almal ons woonwaens staan gemaak. Die dae was heerlik warm, maar die nagte 

was maar ‘n kwessie van “koud is die windjie en skraal”.   

Die eerste aand het almal maar vroeg gaan slaap; ons was moeg gery.  Die volgende dag is ons na die 

Namakwa Nasionale park.  Die droogte in hierdie area is oorweldigend, en uiteraard was daar nie veel 

blomme nie, maar dit was weereens die groep se bywoning wat die toer aangenaam gemaak het.   

MOOIFONTEIN SE BLOMMETOER…...Vervolg 

Ons was verras met die plantegroei en het ‘n paar jong gemsbokke en springbokke gesien.  Ons het deur 

die park gery tot by ‘n bouval genaamd Koeroebees. Van hier af het ons verder na Soebatsfontein gery 

en van daar af terug na Springbok oor die Wildeperdehoekpas.     

Die volgende dag is ons Nababeep en Concordia toe.  In Nababeep sien ons nie juis blomme nie, terwyl 

dit nogal bekend is dat daar normaalweg baie mooi blomme is. Dit is duidelik dat die droogte sy tol geëis 

het.   

Die volgende dag het ons na Yzerfontein vertrek.  Dit was ‘n ver, 500km+ en ons het maar vroeg in die pad 

geval. In Klawer het ons by die kelders gestop en lekker wyn geproe en gekoop.  Verbasend was die 

beskikbaarheid van rooibostee & vye fudge. Dit word sterk aanbeveel, al veroorsaak dit dat jou klere 

effens kleiner word. Daarna is daar ernstig voet in die hoek gesit Yzerfontein toe.   

 ‘n Laaang ry voertuie wat gewag om die park binne te gaan begroet ons, maar dit was die moeite werd.  

Daar was ‘n oorvloed blomme wat ‘n mens sprakeloos gelaat het.  

Dinsdag was dit reënerig en baie van ons het by wynkelders, ‘n bierbrouery en restaurante gekuier.  Dit 

was ‘n lui-lekker dag.  

Hierna het ons weer begin oppak om die terugtog aan te pak.  Die SAWA Kleinkaroo lede het ons kom 

welkom heet en saam met ons boeke gevat. Daarna is ons op ‘n tradisionele manier welkom geheet – ‘n 

horing vol witblits wat jy op jou een knie moet drink, die leë horing op jou kop omkeer en moet fluit. As jy 

nie kon fluit nie (natuurlik a.g.v van die verlammende effek van die witblits) moes jy “Leeu” met 

entoesiasme sê. Party van ons kon skaars asem haal na die slukkie witblits, wat staan nog fluit of praat!  

Ons moes maar weereens begin oppak om die volgende oggend Bloemfontein toe te vertrek.   

In Bloemfontein by Ryneveldpark het ons almal in een sirkel gestaan en 

Elize en Chris is huistoe.  Ons het almal gesellig saam in ‘n restaurant gaan 

eet. Doep was natuurlik op sy stukke en het gesorg vir lekker lag. 

Laataand is ons terug woonwapark toe.  Ons het gaan slaap met ‘n 

lewenslange ervaring agter ons; stokflou gery en getoer. 

Saterdagoggend het ons vir ‘n vinnige koppie koffie en muffins by Chris 

en Elize gestop en amptelik was dit die einde van die toer. Daar was 

soveel hoogtepunte - pret, plesier, lekker kos, onbeskryflike 

natuurskoon….. die lys gaan net aan en aan. 

Hoepfner en Elsa Wiese was ons toerleiers en het gesorg dat alles glad 

verloop. 

Voel julle nie nou sommer lus vir toer nie?   

Waarheen gaan ons volgende keer…..  

 

Mooifontein, dit het na vreeslike lekker toer geklink!  Ek hoop ek en Andre kan dit ook meemaak en 

ervaar een van die dae!! Die verslag is ook baie goed geskryf.  Komplimente aan die outeur, wie dit 

ookal is?? Ongelukkig moes ek die verslag verkort.  Vir die volledige verslag gaan kyk gerus na 

Mooifontein se nuusbrief. - Red 

STREEK BRONBERG BY DIE KONGRES 
Voorwaar ‘n belewenis om weer deel te wees van die groter SAWA. Daar was lekker vis en hoender gebraai Vrydag 

aand. Die vergadering Sateroggend het seep glad verloop. Die dinee met die ete en prysuitdeling was 

onverbeterlik. 

Die volgende is eerstes vir die een afgevaardigde : Johan van Niekerk  

Een tas vir twee passasiers 

Eerste keer om kamer te deel met Mnr Spinne Kop (Senior)  

Een jaar op Bronberg se bestuur  

Eerste SAWA Kongres 

Eerste besoek aan die Kaap  

Eerste keer voete nat gemaak in “Kaapse see” by Campsbay  

Eerste besoek aan Houtbaai  

Eerste maal bo op Tafelberg  

Eerste besoek aan Waterfront  

GEBEURE: 

Die Strydoms en Van Niekerks ontmoet mekaar by OR Tambo 

en eet saam voor die vlug na Kaapstad Internasionale lughawe, 

Woensdag 11 Oktober 2017. 

 

Miskien moet ek net noem dat ons mos kamp mense is en van 

tasse pak ken ons nie regtig nie, meer van karavaan-kaste pak. 

Die lugredery laat ‘n 20kg tas per persoon toe. Esta reken dat 

sy een tas kan pak vir haar en Johan wat 40kg kan weeg. Toe 

nie, na baie verduideliking, onder andere dat die Van Niekerks 

nog NOOIT gevlieg het nie en dat jul net een tas besit, het die 

Lugredery ingestem om dit so te aanvaar.  

 

Roelf, Antionet, Johan en Esta arriveer net voor middernag by die oord. Geen sleutel by hek wag gelos en ons sluip 

nader na die kamp kommandant se wa. Hoop nie hulle slaap al nie, maar darem lyk die Tannie heel wakker en ons 

vind ons huisie maklik.  

Die plekkie  is netjies en skoon maar niemand het geweet of verwag dat Johan en Esta hul kamer met ‘n derde 

moet deel nie.  Die Spinnekop was so wragtie voor ons daar. 

Ons kom vroeg oggend eers tot ruste. Slaap nie te lank want die 

weer lyk goed en ons besluit om na Tafelberg te ry. Stop sommer 

oppad daarheen by die heerlikste eet plekkie.  

 

Vind die kabelkarretjies gesluit agv die sterk wind. Ons gaan 

verken verder. Kampsbaai, Leeukop, Signal Hill,  Houtbaai en 

Chapmans Peak 

Die aand Braai ons te lekker want ons ander kamp maters, die Botes’e het by ons aangesluit. Vrydag oggend is 

weer vroeg op, dit lyk na heerlike dag EN Tafelberg is oop. Staan byna twee ure in die ry. Maar dit is meer as die 

moeite werd…… 

BRONBERG…….Vervolg 
Die aand braai ons saam met almal van SAWA.  

Saterdag middag, Waterfront Boot rit  

Tydens ons boot rit sien ons die SA Agulhas 

uit die hawe vaar om vir die volgende drie 

maande te gaan navorsing doen ter see.  

Sondag oggend vroeg is ons op vlug terug 

na OR Tambo. Ons sluit ‘n onvergeetlike 

tydjie af saam met ons kinders. 

Baie dankie SAWA!!! 

SAWA Bronberg 

NOVSIES TOER NA DIE KONGRES 

 

 

 

 

 

 

 

 

 

 

 

Op Vrydag 6 Oktober kom ons so stuk stuk aan by Kroonpark waar ons bespreek is as  “Sabanofs”.  By 

Kroonpark is een ablusieblok pragtig oorgedoen en die warm en koue swembaddens lyk skoon en van 

die ander kampers het daar geswem. 

Agtuur Saterdagoggend het ons na Boekevat en koffie vertrek. Ons slaap oor by die Riverside Resort naby 

Ritchie. Pragtige skoon oord met genoeg warm water en ‘n swembad. Hier sluit Jan en Marietjie by ons 

aan.  

Slaap by Carnarvon se munisipale park. Die badkamers is skoon, alhoewel daar nêrens teëls is nie maar 

almal verkies om eerder by volgende kamp te stort.   

NOVSIES TOER NA DIE KONGRES…….Vervolg 

Op Maandag 9 Oktober staan ons op en dis sowaar net 2 grade. Ons Boekevat is sommer in die opwas 

en ons ry weer so teen agtuur. Middagete in Calvinia by “Die ou Lady”. Die arme eienaar skrik so groot vir 

die groep wat haar plek instap sy se sommer: “Julle bestel niks snaaks nie en almal eet dieselfde”.  Ons 

kuier op die ou end heerlik selfs met die Amerikaner en die kleurling meisie wat ons bedien. (Iemand wou 

net weet waar haar tande is, haar antwoord: ek het dit getrek meneer) Ons ry verder en klim die Van 

Rhynspas.  Ons wil nou nie name noem nie, maar twee voertuie het so gerook dat hulle eers moes stop en 

afkoel. Eindelik kom ons by die Rondeberg Oord aan. Wat ‘n lieflike plek teen die dam. Almal kan lekker 

stort en hare was in lieflike skoon ablusies. Ons braai en eet Linda se verjaarsdag gebak vir nagereg. 

10 Oktober bly ons  nog op Rondeberg en almal ry soos hulle lus kry. Die ouens maak ‘n draai in 

Clanwilliam by Rooibostee fabriek en by die peperduur Strassberger skoene. Op 11 Oktober so teen half 

nege vertrek ons na Langebaan se Oosterval kamp.  

Die eintlike doel van die toer, Kongres by Ou Skip, bereik ons op Vrydag 13 Oktober. Almal ry maar rond 

deur die dag. Aandete is snoek en patats wat deur die organiseerders aangebied word. Dis ‘n lekker en 

skoon oord met warm water maar agv droogte moet almal maar vinnig stort. 

Op Saterdag 14 Oktober is Jan, Koos en Arend kongres toe met hulle mooi netjies klere aan. Kongres 

manne en hulle vrouens is die aand by die dinee en die ander braai. By die dinee is heerlike spitbraai en 

bykosse. Sjoe dit was borde kos met reuse hoeveelhede. Die gashere het regtig gesorg dat niemand 

honger daar weggaan nie. Nick en Gerty baie geluk met julle toekenning as ere lid in julle afwesigheid. 

Toe ons uitstap is dit maar koud en reën baie fyn. 

Ai en hier begin ons terugdraai op Sondag 15 Oktober. Jay-Jay en Linda besluit om die vinnige pad terug 

te ry en verlaat die groep. Ons vertrek so net na seweuur en ry via Malmesbury, Riebeeck Kasteel, 

Nuwekloof Pas, Michells Pas en Ceres. By Touwsrivier padstal gooi ons brandstof in en ry verder na 

Matjiesfontein. Dit is egter so koud en winderig dat ons nie eers rondloop nie. Ons groet vir Koos en Elize en 

Jan en Marietjie. Hulle gaan terug om te werk. Mike en Annemera, Gertjie en Rina, Nico en Nooi en Arend 

en Nelie bly oor. Ons ry tot by Verlatenfontein padstal en ry die pas tot by Sutherland waar ons by 

Sterland se woonwapark slaap. Hier is net agt staanplekke en mens moet verseker vooraf bespreek. 

Pragtige plekkie met mooi, netjiese badkamers en genoeg warm water  vir die bibberkoue. Die wind waai 

sterk en ons kry koud. Wink en Arend braai met al hulle baadjies aan en onder kombers, ons ander wag 

vir die kos in die waens. 

Op Maandag 16 Oktober besluit ons om die passe in die omgewing te gaan ry. Ons ry die Ouberg en 

Gannaga passe. Ons ontdek ook die klein juweeltjie Middelpos. Baie klein plekkie met min mense maar 

daar is ‘n skool met koshuis, ‘n hotel en ‘n winkel. Teen die winkel se deur is die kennisgewing: “Die ma wie 

se kind teen die glas suig, moet dit self kom skoonmaak”. Net voor agtuur op 18 Oktober ry ons sonder die 

waens die Baviaanskloof. Ons ry die Nuwekloofpas, Sewefontein en stop by Babes’s Shop.  

Ongelukkig moet ons op 20 Oktober terugdraai huistoe. Mike, Gertjie en Nico gaan nog ‘n paar dae ry. 

Dankie vir almal wat die toer 

meegemaak het. 

NeliePretorius, 
NOVS 

 
Verslag verkort—Red 

OOS-KAAP SE WINTERTOER 

Miskien sien ons hierdie jaar die sneeu…   Dit is die rede waarvoor ons elke jaar weer gedurende die 

winter die weeklange toer aanpak.  Tog, al sien ons nie die sneeu nie, is die wonderlike voorreg om so 

met die woonwaens te kan ry, net een groot gebeurtenis in elke toerganger se lewe.  Dit is iets wat elke 

Sawanant een keer (of baie kere) moet aanpak. 

 

Op Saterdag, 8 Julie, begin Jakkie dus die toer met Psalm 10 en weet dat ons in goeie hande sal wees.  

Daar is 15 opgewonde toergangers wat gereed is om die onbekende in te ry.  Heerlik word daar langs die 

pad gesels oor die radio’s en spoedig stop ons by Joubertina.  Tafels vol van die heerlike padkos word 

voorgesit en nadat die magies gevul is, word daar verder gery - eintlik gesleep. Gelukkig is daar genoeg 

helpers en Johan Fourie se bakkie se pap band word vinnig reggemaak. By Oudtshoorn word die voertuie 

se magies gevul en die laaste stukkie pad naamlik die sementpad word aangedurf.  En so bereik ons die 

eerste staanplek naamlik Karoowater.  Wat ‘n aangename oase met die springbokkies wat so tussen die 

woonwaens deur loop.  Sommiges geniet die warm water en ander kuier net rustig of besoek die wilde 

voëls en diertjies in die hokkie.  Ischke sluit die aand af met Boekevat en ‘n kamp sonder ‘n vuur is nie ‘n 

kamp nie.  Al is dit eintlik te warm vir winter, kuier almal maar so om die vure.   

 

Sondag breek aan en die grade daal van 28 tot 18 oornag.  Deur  Calitzdorp en toe ry ons in lekker 

reëntjies verder.  Die aarde het dit so nodig en niemand kla nie.  By Ronnies Sex Shop word vinnig gestop 

vir….. ‘n warm koppie koffie en toe is Barrydale aan die beurt met ‘n heerlike ontbyt.  En waar is die 

volgende stop?  By Baden in die winter.  Miskien ‘n verrassing vir party en ander is by hulle Kersfeeskamp.   

 

Maak wyn warm?    Traag word daar tussen die warm komberse uitgeklim en die nuwe dag word 

aangepak.  Na Boekevat vat ons die koers wynplase toe.  Dis hier proe en daar koop en hier smul en daar 

loer en gou-gou is die dag verby.   

 

Brandewyn het nie brieke nie…. Sommiges gaan kyk Dinsdag of dit so is, anders gaan kyk of die voëls nog 

al hulle vere het by Robertson en ook  ander besienswaardighede word besoek.  Ver langs kan mens die 

sneeu op die berge se toppies sien.   

 

Gedurende die nag val daar so ‘n paar druppels.  Dit is maar koud toe ons roer.  Ons gaan kyk hoe die 

palings gevoer word.  Dit is nogals ‘n tydsame proses om hulle onder die klippe te laat uitkom.  Toe gaan 

proe ons Kaselhof se kase.  Sommiges is smaaklik en ander is nie so smaaklik nie.  Daarna besoek ons die 

Jenewer brouery en ruik aan al die bossies en snaakse goed wat hulle gebruik.   

 

Nou ja, dan moet mens seker maar oppak vir die laaste aand se toerslapie.  By George word daar so 

bietjie vertoef en gekoop en geëet en toe durf ons die laaste stukkie pad aan na Sedgefield.  ‘n Pragtige 

groen oord begroet ons.  Net bitter hartseer om al die brandskade te sien.  Die ry motors wat uitgebrand 

het, staan sommer so bymekaar. 

 

Ai, dis net genade om so te kan ry en so te kan kyk en so te kan ontdek.  Groot dankie aan ons Hemelse 

Vader vir al die genade wat ons elkeen ontvang het.   

Ek groet tot volgende jaar… Jakkie 

Gebied oos transvaal Blitstoer na Kongres 

Gariepdam is ons eerste oornag en bymekaarkom van al die toerlede. Heerlik by die restaurant op 

Gariep gaan eet. Kos was uit die boonste rakke gewees.  

 

 

 

 

 

 

Oppad by Travalia gestop vir ontbyt en ook n draai gemaak by die Lord Milner Hotel, Matjiesfontein.  

As  jy nie ag 

slaan op die 

diesel-teken nie 

gebeur die met 

jou Lance!. 

 

 

 

Vertrek na 

en aankoms 

te Ou Skip 

Melkboss-

trand. 

 

 

 

Dankie aan almal wat die blitstoer meege-

maak het. Was heerlik om so saam met julle 

te kon kuier en al die plekke te kon besoek. 

Hoop ons kan weer so maak in die toekoms. 

Lance Batts 

Gebiedsvoorsitter Oos-Transvaal 

OUPA WIM SE BUS 
          

 

 

 

 

 

 

 

 

 

 

 

Van links: Oupa Willem; Oom Bert, Ouma Salomé, Tannie Rina en haar man Oom Uys 

 
Ek wou nog op die Kongres vir julle vertel van die nuwe rubriek wat ek gaan begin nl. Stories oor Oupa Wim 

se wedervaringe met sy bus.  Net ter agtergrond: My oupa Willem van Loon het geïmmigreer van Nederland 

ongeveer 1933.  Hy het my ouma, Salomé Viljoen, ontmoet waar sy by Dominee Rumpff geloseer het. Hulle is 

toe in 1936 getroud en het in Pretoria gewoon.  Hulle het 3 kinders gehad waarvan my mammie, Anna-Lucia, 

die oudste is.  Tweede is my tannie Rina en daarna is my oorlede oom, Lambertus (Bert).  Oupa Wim was dan 

ook die stigter van SA Orrelbouers wat gesetel was in Silverton, Pretoria. 

 
Geskryf deur Hoofregter Frans Rumpff 

Wanneer die stad se klem my siel benou, my gees in drade en … vasklou, die groot heelal se eindelose vlak 

gekrimp, gepers sit teen my woonsteldak. 

Wanneer die lewersringe van die stad soos ysterboeie om my polse vat, dan wil ek rebelleer teen hierdie beul 

ek wil  nie doodgedruk word in die meul. 

Dan gaan ek met die Gemsbok en die wind om in die berge weer myself te vind. Die verre ruimtes en die lang 

pad blink en elke boom wat ek verbygaan wink. 

Met sloere motor en met breë skuif skuif hy, die Gemsbok, lange hoogtes uit en bring my waar die lug en 

eewge gras en waterpoel in oertyd bron van lewe was. 

 

VOORWOORD 

ODE AAN DIE GEMSBOK 

 FABRIKAAT: Bedford – 2 Spoed Eaton Agteras 

 ENJIN:  Leyland 6 cyl 350cc 

 IN GEBRUIK GENEEM: 26 Augustus 1960 

Nadat die karavaan deeglik nagesien was deur Oribi 

Motors, die leweransiers, het ons op Donderdag 25 

Augustus 1960 die Gemsbok in ontvangs geneem. Hoe 

het ons nie uitgesien na hierdie dag want die beplanning, 

bestel van onderstel en die afwag tot dit gekom het. 

Daarna die bou van die bak deur Transvaal Motor Body 

Builders in Johannesburg het meer tyd geneem as wat 

ons verwag het. Op 24 Junie 1960 is die voltooide bak na Suid-Afrikaanse Orrelbouers (SAOB) geneem vir die 

interieur en meubilering versorg kon word. Dit het ook meer tyd geneem as wat ons verwag het, amper 2 

maande. En tog het die tyd aangebreek dat die karavaan deur my in ontvangs geneem kon word om 5 uur op 25 

Augustus 1960. Die groot gevaarte van 30 ½ voet lank en 8’2 ½ breed is toe deur my deur die druk strate van 

Pretoria geneem na 101 Juanita, ons woonstel op die hoek van Leide- en Kerkstrate. 

Hier dink ek ook aan die baie werk wat deur Mams en ekself gedoen moes word om alles te voltooi, met 

gordyne en allerhande klein dinge, voorbereiding vir die finale inpak van die karavaan ens. 

Dieselfde aand is ek met die karavaan na SAOB in Silverton om dit daar te parkeer vir die nag. 

Vrydagmôre, 26 Augustus, moes ek eers kantoor toe gaan terwyl die karavaan daar was moes  daar nog verskillende 

laaste minuut dinge verander word aan die water- en ander stelsels.  Soos gewoonlik neem alles meer tyd en 

eers om 10:30 vm was ek met die karavaan by Juanita woonstelle.  Salome was reeds druk besig om al die 

voorbereidings te doen en alles wat nog ingepak moes word, was gereed. Om 13h40 vertrek ons deur 

Jansenstraaat, Esselen straat na die Jubileum gebou waar Ouma gereed staan om in te klim.  Vol verwagtinge ry 

ons weg met die myle op omtrent 20 myl (10 gallon) maar die teenspoed is naby want 8 myl buite Pretoria is 

daar moeilikheid met die aanvoer van brandstof. Ons ontbied die monteur van Oribi en na ‘n uur ry ons verder. 

Hulle volg ons nog ‘n paar myl om seker te maak.  Alles gaan skynbaar goed tot net na die Johannesburg sirkel 

op die Krugersdorp pad, daar is dieselfde moeilikheid. Weer bel ons en die monteur kom uit, maar nou met 

opdrag ons moet omkeer na Pretoria.  Gedurig was daar moeilikheid en moes daar weer aan die enjin gewerk 

word totdat dit glad nie meer wou loop. Ons staan net voor die huis van ‘n sekere Mnr de Bruin, baie vriendelike 

mense, wat ons later nog ‘n heerlike skinkbord met tee stuur. 

Die monteur is weer na Pretoria en die einde van die saak wat dat ons met ‘n grootte Thomas trekker ingetrek is 

na Pretoria. Na allerlei wedervaringe en soms ongerief was ons 10 uur tuis en so maar dadelik in die bed. 

 

Lees volgende keer verder.  Ek hoor graag van wat julle dink van die nuwe rubriek. 

Groete 

Marianne 

nooiens rit VAN DIE GEMSBOK 

Kry die regte rybewys! 
Uittreksel uit Wegsleep : Geskryf deur  Dirk Kok. Ingestuur deur Rudi Kleynhans  

GROOT MYLPAAL 
    Johan & Bettie Fouchee van Streek Goudrif, het 
tydens die streek se Junie 2017 saamtrek te 
Countrypark, die mylpaal bereik om ‘n siklus van 20 
jaar in ‘n ry, 100% streekbywoning per jaar te kon 
handhaaf. 

    Dié prestasie, as ‘n mylpaal is nogal merkwaardig, 
want heelwat faktore speel ‘n rol wat dinge dalk kan 
verongeluk, soos finansies, werksomstandighede, 
gesondheid, gesinsomstandighede, familie-
omstandighede, ‘n ramp wat die gesin tref, streek se 
storm-en-drang situasies en so meer. 

    Johan & Bettie, gewerf deur wyle Sam Odendaal, 
het op 5 Februarie 1996 by SAWA Goudrif aangesluit 
tydens ‘n saamtrek te Krugersdorp Wildtuin.  Die 
eerste jaar was nie vol 12 maande nie en die 
daaropvolgende jaar was daar ander verpligtinge wat 
nie vermy kon word nie.  Daarna was alles sedert 1998 
gunstig vir die pad vorentoe. 

    Johan & Bettie kon ook vanaf 1996 tot 2017 elke Presidente-saamtrek in ‘n ry bywoon, dws 
100% Presidente-bywoning sedert aansluiting by SAWA .  Deur die jare is so baie vriende ook by 
ander streke gemaak, selfs toere, tot buite die land se grense.   Elke moontlike Kongres is 
bygewoon as afgevaardigde / belangstellende en hulle eerste 100+ saamtrek (ook die babas in 
daardie jaar ‘gekroon’ deur Hendrik & Edith Böhnen) was in 2000 by Mimosa Park in Parys.  Die 
pad vorentoe?  Hulle sê – kom ons kyk wat gebeur . . . alles is net Genade van Bo. 

Johan en Bettie Fouchee 

HERONTMOETING 

My skoolvriendin, Mansie, wat ek 55jr laas met 
die Matriekafskeid gesien het, het ‘n heerlike 
broodjie by die Dam Huis geniet terwyl ons al 
die jare se onthou en familienuus uitgeruil het. 

Ina Mattheus, 
Streek Strelit-

zia  

MECHANIC! 

Ansie Delport moes eers bietjie herstelwerk 

onder die 

woonwa doen 

toe ons by Ou 

Skip aankom.  

Iets het ver-

keerd geloop 

met die water-

pyp!!  

Die Sawanant word uitgegee deur die SA Woonwa-Assosiasie . Plasing van berigte, artikels of enige ander bydraes of adverten-

sies impliseer nie dat dit noodwendig die standpunt van SAWA is nie. Kommentaar en ander redaksionele artikels word deur 

die redaktrise verantwoord. 

 

REDAKSIE  

Ons was omtrent getrakteer die afgelope Kongres wat aangebied is deur Streek 

Goeie Hoop!  Dit was werklik ‘n hoogtepunt en sal nog lank oor gepraat word.  Baie 

dankie vir elke een wat ‘n aandeel daarin gehad het, dit was fantasties! 

Baie dankie ook aan die fotograwe  my man, André Erasmus en ook aan Niel 

Gosslet en Petrus Theron wat die foto’s by die Kongres hanteer het.  

Ek hoop julle het die nuwe berig wat ek begin oor my Oupa se wedervaringe met sy bus, geniet.  Ek 

hoor graag julle kommentaar, positief of negatief.  Dit sal bepaal of ek moet voortgaan daarmee. My 

broer het so aan my Oupa gekarring dat hy graag die bus wou oorkoop by Oupa, maar nou ja, dit het 

toe nie gebeur nie.  Ek wonder aan wie  het my Oupa die bus verkoop??  

Ek vra omverskoning as daar ‘n spelfoutjie of 2 ingesluip het, maar ek was bietjie gejaag vir tyd om die 

nuusbrief by die drukkers te kry.  Hoop julle sal dit hierdie keer oorsien. 

Tot ‘n volgende keer en mag julle ’n wonderlike Christusfees ervaar!     

Marianne 

NASIONALE DAGBESTUUR 

VOORSITTER ONDERVOORSITTER                                                        PRESIDENT 

 Jurie Dreyer  Andre Knoetze  Nico Spaumer 

 082 776 0128  082 882 8102  084 569 2106 

